
Kajian ini bertujuan bagi meneroka Tarbiyah sebagai amalan Pembelajaran 
Organisasi (TPO) aktivis sebuah Organisasi Bukan Kerajaan Islam Terpilih 
(OBKIT) di Malaysia. Konsep Pembelajaran Organisasi (PO) di dalam 
Pembangunan Sumber Manusia (PSM) telah digunakan bagi latihan dan 
pembangunan ahli-ahli di dalam organisasi bukan kerajaan berhubung 
pembangunan domain kognitif, afektif dan psikomotor melalui kegiatan 
kesukarelawan mereka (Swanson 1995, Britton, 2005). TPO adalah usaha-
usaha mengadaptasi konsep PO bagi membangunkan individu dan kumpulan 
aktivis OBKIT daripada perspektif Islam. Ungkapan TPO lebih sesuai digunakan 
bagi pembangunan aktivis OBKIT kerana pembangunan jasad dan kerohanian 
mereka secara bersepadu atau holistik. Pembangunan kerohanian mereka pula 
boleh dikembangkan melalui entiti akal, qalbu, roh dan nafsu daripada pespektif 
Islam (Hamzah et al., 2010). 
 
 
Komuniti Pengamal (KoP) adalah individu-individu di dalam satu kumpulan 
manusia yang amat prihatin dan bersemangat untuk belajar, bersosial dan 
bekerjasama secara informal bagi memperoleh faedah, manfaat dan 
kepentingan bersama (Wenger, 1998). Individu-individu di dalam OBKIT 
merupakan sebuah KoP kerana mereka belajar dan beramal bersama-sama 
secara sukarela bagi membangunkan diri sendiri, kumpulan atau komuniti di 
samping terbabit di dalam amalan kebajikan kepada mereka yang memerlukan 
(Britton, 2005). OBKIT juga adalah sebuah Organisasi Pembelajaran (OP) 
(Marsick & Watkins, 2003) yang menyediakan program pembangunan di dalam 
bentuk TPO bagi membangunkan ahli-ahli mereka secara holistik daripada 
perspektif Islam (Othman & Ali, 2014). 

Proses TPO dengan fokus kepada aktiviti usrah adalah unit KoP aktivis OBKIT 
terkecil di mana sejumlah kecil aktivis bertemu dan belajar serta membangun 
secara informal setiap minggu (Elsasser 2014). Model TPO bagi pembangunan 
individu dan kumpulan ini digunakan sebagai asas kepada objektif memahami 
pengalaman pembelajaran sosial dalam kalangan KoP aktivis OBKIT di 
Malaysia (Bandura,1977; Wenger, 1998). 
 
 
Kajian ini dijalankan berpandukan kepada tiga soalan kajian iaitu 1) Apakah 
makna TPO kepada aktivis OBKIT?, 2) Bagaimanakah proses TPO berlaku 
dalam kalangan aktivis OBKIT?, dan 3) Bagaimanakah TPO menyumbang 
kepada kemampanan aktivis di dalam OBKIT?. Dapatan kajian telah 
menghasilkan sejumlah tema berhubung TPO KoP aktivis OBKIT di Malaysia. 
Tema memupuk nilai dan amalan Islam memberi makna kepada kehidupan 
aktivis OBKIT sebagai pelajar sepanjang hayat yang membentuk satu rangkaian 
sosial ukhuwah Islam berdasarkan amalan mematuhi syariah dalam rangka 
Rahmatul lil Alamin (Annova et al., 2018).  
 
 
Proses TPO telah membangunkan individu dan kumpulan aktivis OBKIT (Kolb, 
1984) melalui prantisan (Lave & Wenger, 1991), Dakwah Fardiyah 
(Rakhmawati, 2013), Tarbiyah Zatiyah (Makhsin et al., 2012) dan pembangunan 
jasad dan kerohanian secara holistik (Lubis et al., 2009). Proses TPO juga 
menekankan pembangunan kerohanian aktivis OBKIT melalui integrasi 
kehidupan di dunia dan akhirat dengan konsep Islam sebagai addin (al-Attas, 
1977). TPO dengan model kepemimpinan, menyediakan pelapis generasi muda 
dan kesukarelawan dengan kepuasan kendiri adalah faktor-faktor yang telah 
menyumbang kepada kemampanan aktivis bagi kesinambungan OBKIT 
(Watkins & Marsick, 1997). 
 
 
Kajian ini menggunakan kaedah penyelidikan kualitatif berpadanan dengan 
penerokaan pengalaman kehidupan sosial KoP aktivis OBKIT membabitkan 
pembangunan luaran dan dalaman mereka. Pengumpulan data dijalankan 
melalui temu bual semi berstruktur ke atas Sembilan informan yang dipilih 
secara bertujuan (Merriam, 2009; Jameel et al., 2018). Pemerhatian juga dibuat 
di beberapa program pembangunan aktivis OBKIT berhubung analisis 
dokumen. Verbatim transkrip temu bual dianalisa secara manual yang 
membentuk tema kajian yang merujuk kepada kebolehpercayaan dan kesahan. 
Kesimpulan kajian ialah pembangunan KoP aktivis OBKIT melalui TPO 
menepati model Pembelajaran Sosial KoP (Wenger, 1998; Hamzah et al., 2010).  
 
 
Kajian ini telah menyumbang kepada mengembangkan teori dan konsep PO 
serta pembelajaran sosial KoP daripada perspektif Islam melalui pembangunan 
jasad dan kerohanian aktivis OBKIT secara holistik. Pengkaji mengakhiri kajian 
dengan membuat kesimpulan, implikasi dan cadangan kepada amalan 
pembangunan individu dan komuniti Muslim berhubung TPO KoP aktivis OBKIT 
daripada perspektif Islam berasaskan al-Quran dan Sunnah. 

The aim of the study is to explore Tarbiyah as an Organizational Learning (TOL) 
practices among a selected non-governmental Islamic organization activists in 
Malaysia (OBKIT) (Watkins & Marsick, 1997). The concept of OL practices has 
been used for the training and development of the NGO activists involving 
Human Resource Development HRD in relation to their cognitive, affective and 
psycomotor development (Swanson, 1995). The study of OL practices are found 
to be more meaningful by using the tarbiyah terminology from the Islamic 
perspective (Sheikh Gunda, 1917). The term tarbiyah is more appropriately used 
because of the holistic body and spiritual development of the activists (al-Attas, 
1997). The spiritual domain can be developed further into the mind, heart, spirit 
and lust from the Islamic perspective (Hamzah et al., 2010). 
 
 
Community of Practice (CoP) are groups of people who share a concern or a 
passion for something they do and learn how to do it better as they interact 
regularly (Wenger, 1998). OBKIT activists are considered a CoP entity since 
they learn and contribute voluntarily to those who suffered from natural disaster 
and need help. OBKIT is also a Learning Organisation (LO) that provides TOL 
to develop their members. Activities in usrah meeting is the smallest unit of CoP 
OBKIT activists who interact and learn informally on weekly basis (Elsasser, 
2014). TOL model for the individual and group development is used as the basis 
to understand the social learning experiences among CoP OBKIT activists in 
Malaysia (Kolb, 1984; Makhsin et al., 2012).  
 
 
This study used qualitative research methodology as is intends to explore the 
social life experience of the OBKIT activists involving their internal and external 
development. Data collection was conducted through semi-structured interviews 
using selected purposive informants (Merriam, 2009). Observations were also 

made on several OBKIT activists development programs in addition to analyzing 
related documents Jameel et al., 2018). The findings of this study have yielded 
a number of themes related to TOL practiced among OBKIT activists in 
Malaysia. The Islamic TOL combine with the OL and CoP concept are used as 
an objective to understand the social learning experiences among the CoP 
OBKIT activists in Malaysia (Bandura, 1977; Suhid, 2006). 
 
 
This study is based on three questions: 1) What is the meaning of TOL to the 
OBKIT activists?, 2) How are the TOL process take place among the OBKIT 
activists?, and 3) How the TOL contributes to the sustainability of the OBKIT 
activists in Malaysia. The findings show that the TOL has nourished the Islamic 
values and practices of the OBKIT activists comprehensively. Self and collective 
development incorporating body and spiritual holistically was the essence of the 
TOL process. The development also emphasis on the spiritual entity and 
practising intergration of worldly life and the hereafter. 
 
 
TOL with the leadership development model, prepares the younger generations, 
volunteerism and self-satisfaction are the contributing factors that sustain the 
activists and OBKIT as an organization. 
 
 
The conclusion of the study is the development of OBKIT activists through TOL 
model comform to the CoP social learning model (Wenger, 1998; Hamzah, 
2010). This study has contributed to the development of the theory and concept 
of OL practice and the social learning CoP of OBKIT activists from the Islamic 
perspective. The body and spirit holistical development is the nature in which the 
OBKIT activists develop. The researcher concludes by poviding 
recommendations for future practice as well as research. 

BAB 1 

1 PENDAHULUAN 

1.1 Pendahuluan 

Kesedaran untuk kembali kepada kefahaman Islam sebagai satu cara hidup 
atau addin telah mula berlaku di dalam kehidupan individu dan komuniti Muslim 
di Malaysia sejak tahun 1970an (al-Faruqi, 1988; Musa, 2011). Kesedaran ini 
timbul berikutan idea reformis kefahaman semula terhadap Islam di abad ke dua 
puluh seperti Jamaluddin al-Afghani, Muhammad Abduh, Muhammad Rashid 
Rida, Hasan al-Banna dan Yusuf al-Qardawi.  

Kerajaan Malaysia menyambut fenomena Islamisasi di peringkat global ini 
dengan dasar Penerapan Nilai Islam kepada pejawat awam kerajaan pada awal 
tahun 1980an (Hashim, 2010). Dasar Islamisasi ini diteruskan dengan 
pendekatan Islam Hadhari pada tahun 2003 dan seterusnya Dasar Wasatiyah 
yang bermaksud kesederhanaan (Mohd Nazim et al., 2014). 

Organisasi Bukan Kerajaan (OBK) Islam tempatan seperti Angkatan Belia Islam 
Malaysia (ABIM) dan Jemaah Islah Malaysia (JIM) adalah pelopor yang 
menyokong dasar Islamisasi bagi membangunkan ahli-ahli mereka dengan cara 
tersendiri sejak awal tahun 1970an (Abdul Malek, 2011). Sebagai sebuah 
Organisasi Pembelajaran (OP) Islam, ABIM dan JIM telah memperkenalkan 
konsep tarbiyah dan usrah daripada perspektif Islam dengan mengadaptasi 
konsep amalan Pembelajaran Organisasi (PO) konvensional bagi 
membangunkan ahli-ahli mereka (Malik et al., 2018). 

PO dan OP adalah dua konsep berbeza di mana konsep OP lahir daripada PO 
dan kedua-duanya diguna secara silih berganti (Odor, 2018). Di masa ini OP 
OBK Islam seperti ABIM, IKRAM, HALUAN dan ISMA berperanan 
membangunkan ahli-ahli mereka melalui proses TPO dengan mengadaptasi 
konsep amalan PO konvensional. Tarbiyah yang berasal daripada perkataan 
Arab mempunyai banyak pengertian (Zainuddin, 2011). Secara umumnya 
tarbiyah bermaksud mendidik dan membangunkan individu dengan elemen 
prihatin, asuhan dan penuh kasih sayang (Sheikh Gunda, 2017).  

Tarbiyah adalah proses belajar dan beramal dengan melihat contoh dan tingkah 
laku terbaik orang lain (Nasr, 1996). Bagi OBK Islam, tarbiyah adalah latihan 
dan usaha-usaha melaksanakan amalan PO bagi pembangunan ahli-ahli 
mereka daripada perspektif islam. Di dalam kajian ini pengkaji akan 

menggunakan ungkapan Tarbiyah sebagai amalan Pembelajaran Organisasi 
atau TPO bagi mengembangkan konsep tarbiyah.  

OP OBK Islam juga merupakan sebuah Komuniti Pengamal (KoP) kerana ahli-
ahli dalam organisasi ini bertanggungjawab, bekerjasama, bersosial dan 
berkongsi sumber bagi pembangunan individu, komuniti dan organisasi (Britton, 
2005; Mohajan, 2017). Kajian ini akan menggunakan konsep amalan PO dan 
KoP yang menawarkan penyelesaian produktif kepada TPO bagi pembangunan 
aktivis sebuah Organisasi Bukan Kerajaan Islam Terpilih yang terunggul di 
Malaysia dengan singkatan OBKIT (Malik et al., 2018).  

Sebagai sebuah OP, organisasi OBKIT juga belajar dengan berorientasi ahli-
ahlinya dan terus berubah dengan melakar kejayaan bersama (Shaari & 
Jamaluddin, 2010). Pembangunan aktivis KoP OBKIT melalui konsep TPO 
adalah penting kepada aktivis menghadapi cabaran dan perubahan yang 
bersifat kekal bagi memastikan individu, komuniti dan organisasi terus mampan 
berkembang (Britton, 2005; Elsasser, 2014).  

Pembangunan individu di dalam bidang Pembangunan Sumber Manusia (PSM) 
membabitkan pembangunan domain kognitif, afektif dan psikomotor mereka 
(Trehan, 2004; Bratianu, 2015). Objektif kajian ini adalah bagi meneroka dan 
memahami konsep TPO daripada perspektif Islam bagi pembangunan individu 
dan kumpulan di dalam organisasi. Pembangunan aktivis OBKIT ini adalah 
berkaitan dengan pembangunan entiti jasad dan kerohanian mereka daripada 
perspektif Islam. Menurut Imam al-Ghazali, entiti kerohanian daripada perspektif 
Islam pula merangkumi entiti minda, qalbu, roh dan nafsu (Hamzah et al., 2010). 

1.2 Latar Belakang Kajian 

1.2.1 Amalan Pembelajaran Organisasi  

“... Pembelajaran merangkumi segala usaha menyerap, memahami dan 
tindak balas terhadap dunia di sekeliling kita. Pembelajaran adalah 
bersosial. Pembelajaran berlaku setiap hari. Pembelajaran adalah 
proses penting bagi mengembangkan potensi manusia dan organisasi. 
Pembelajaran bukanlah sekadar pengetahuan. Ia adalah berkenaan 
kemahiran, kepercayaan nilai, sikap, tabiat, perasaan, kebijaksanaan, 
perkongsian kefahaman dan kesedaran kendiri ...”  
(Chetley dan Vincent, 2003). 
 
 

Konsep PO telah mula diperkenalkan di dalam organisasi pekerjaan sejak tahun 
1990an (Ahmad et al., 2007). PO adalah latihan bagi membangunkan pekerja di 
dalam pelbagai organisasi kerajaan dan swasta bagi meningkatkan prestasi dan 

kerjaya mereka (Khan dan Sheikh, 2012). Bidang PO ini khusus kepada 
penglibatan pekerja bagi pembangunan individu, komuniti dan organisasi 
(Bratianu, 2015; Kuabara & Takahashi, 2017). Menurut Muafi dan Uyun (2018) 
PO ini termasuklah melatih pekerja baharu, penambahbaikan kemahiran 
pekerja sedia ada dan latihan bagi tujuan kenaikan pangkat yang biasanya 
ditadbir urus oleh bahagian Pengurusan Sumber Manusia. 

Konsep PO adalah unjuran daripada Pembangunan Organisasi (PO) di dalam 
bidang PSM (Senge, 1990). PO adalah bidang latihan yang bertanggungjawab 
kepada kapasiti pembelajaran berkaitan pekerjaan individu dan kumpulan 
berhubung tahap pembangunan organisasi bagi jangka masa yang panjang. 
Menurut Senge (1990), PO berlaku apabila terdapat individu yang sanggup 
membantu dan juga belajar daripada individu lain bagi membangunkan 
pengetahuan dan kemahiran baru. 

Kajian Vilmante (2008) memberi fokus kepada pembangunan pengetahuan, 
kemahiran dan juga sikap pekerja. Pak (2012) mengembangkan konsep PO 
individu melalui pelbagai cara dan peringkat bagi pembangunan individu, 
kumpulan dan organisasi. Jenis-jenis latihan berkaitan PO ini termasuklah 
pembangunan kepemimpinan, hubungan kesatuan pekerja, pengurusan kualiti, 
kemahiran teknikal, kemahiran tangan dan latihan berkaitan teknologi maklumat 
(Shaikh Ahmad, 2004). 

Namun, sejak tahun 2000 konsep PO mula digunakan di dalam konteks 
Organisasi Bukan Kerajaan (OBK) (Britton, 2005). Istilah OBK digunakan sejak 
tertubuhnya Pertubuhan Bangsa Bersatu (PBB) dalam tahun 1945 (Mohd Nazim 
et al., 2014). Ahli-ahli atau aktivis OBK pada umumnya bertindak secara 
sukarela, tidak bermotifkan keuntungan atau membabitkan politik (Malik et al., 
2018). OBK ditubuhkan bagi memelihara atau memperjuangkan sesuatu 
matlamat yang mempunyai kepentingan di dalam sesebuah masyarakat sivil.  

Di dalam mentadbir dan mengurus operasi OBK, para aktivis perlu diberi latihan 
dan kursus yang juga dikenali sebagai Pembelajaran Organisasi PO (Britton, 
2005; Mohd Nazim et al., 2014). Kebanyakan OBK menyediakan latihan berupa 
PO kepada ahli-ahli mereka sebagai persediaan berkhidmat kepada klien 
mereka. Di antara perkhidmatan ini adalah seperti mengadakan program 
motivasi untuk para belia, memberi kesedaran berhubung alam sekitar serta 
memperomosi amalan kesihatan bagi mengelakkan penyakit berbahaya seperti 
HIV/AIDS (Mohd Nazim et al., 2014).  

Kajian Huysman (2000) menjurus kepada hubungan di antara OP dan KoP 
daripada lensa konstruktivis sosial. Beliau merumuskan KoP adalah sesuai di 
dalam menyokong proses internalisasi dan eksternalisasi PO di mana konsep 
KoP merangsang proses pembelajaran sosial di dalam sesebuah organisasi. 

Beberapa literatur yang ditemui menunjukkan OBK juga dikenali sebagai sebuah 
Komuniti Pengamal (KoP) (Andrew, 2008; Mohd Nazim et al., 2014). 
Sukarelawan aktivis OBK adalah sebuah KoP iaitu sekumpulan manusia yang 
berkongsi keprihatinan terhadap satu set masalah, atau bersemangat 
berkenaan sesuatu topik dan mendalami pengetahuan dengan berinteraksi 
sesama mereka secara berterusan (Wenger & Snyder, 2000). Wenger dan 
Trayner (2015) pula mengukuhkan pernyataan KoP sebagai rakan kerjasama 
individu yang disatukan di dalam sebuah organisasi melalui perkongsian minat 
dan tanggungjawab bersama.  

Menurut Britton (2005), kewujudan ahli-ahli KoP di dalam OBK adalah untuk 
berkongsi bagaimana mengetahui penambahbaikan kompeten setiap ahli bagi 
mencapai objektif yang sama. Jaringan kerjasama KoP OBK ini boleh berlaku 
secara antara muka atau di alam maya melalui aplikasi atas talian seperti, 
whatsapp, google meet dan saluran youtube. Kenyataan ini diperkemaskan oleh 
Bratianu (2015) yang menyatakan KoP adalah unit sosial yang menyokong PO 
dan pengurusan perkongsian ilmu di dalam sesebuah OBK. Oleh yang 
demikian, aktivis OBK merupakan sebuah KoP yang melalui proses PO bagi 
pembangunan ahli-ahli melalui aktiviti bersosial di dalam sesebuah organisasi.  

Di Malaysia, terdapat pelbagai jenis OBK yang ditubuhkan mengikut objektif 
masing-masing di peringkat kebangsaan dan antarabangsa. Di antaranya 
adalah Amnesty International yang memperjuangkan hak asasi manusia dan 
Pertubuhan MERCY Malaysia yang memberi sokongan bantuan perubatan 
(Marina, 2016). Di peringkat kebangsaan terdapat OBK yang menjaga hak 
pengguna seperti Persatuan Pengguna Pulau Pinang (CAP) (www.cap.org.my).  

1.2.2 Amalan Pembelajaran Organisasi Bukan Kerajaan Islam 

Walaupun PO di dalam OBK Islam baharu sahaja mendapat perhatian umum, 
namun ianya telah dipraktikkan sejak sekian lama di negara-negara Islam. OBK 
Islam seperti Pertubuhan Persidangan Islam (OIC) memberi fokus kepada 
kerjasama ekonomi dan perdagangan di antara negara-negara ahli (Mohd 
Nazim et al., 2014). Pertubuhan Ikhwan Muslimin (IM) di Mesir telah 
memperkenalkan konsep tarbiyah sebagai usaha-usaha amalan PO bagi 
pembangunan, pengetahuan dan kebajikan ahli-ahli mereka sejak tahun 1948 
(Rosen, 2008; Othman & Harith, 2018).  

Di Malaysia terdapat juga OBK Islam yang ditubuhkan berhubung isu-isu yang 
berkaitan dengan kepentingan individu, keluarga dan masyarakat Islam. OBK 
Islam ini beroperasi di dalam masyarakat awam berdasarkan objektif tertentu di 
dalam memberi perkhidmatan kepada klien atau kumpulan sasaran mereka 
(Malik et al., 2018). Di antara objektif penubuhan OBK lslam ini adalah 
membantu saudara baru, membela golongan asnaf, memartabatkan kaum 

http://www.cap.org.my/

wanita, memperjuangkan hak asasi manusia dan menjaga kebersihan alam 
sekitar (Mohd Nazim et al., 2014).  

Berikut disenaraikan beberapa OBK Islam di Malaysia dan objektif penubuhan 
masing-masing seperti yang tertera di dalam jadual 1.1 di bawah: 

Jadual 1.1 : Beberapa Organisasi Bukan Kerajaan Islam di Malaysia 
 

Bil Pertubuhan Bukan Kerajaan Islam Objektif Penubuhan 

1 Sister in Islam (SIS) Membela Hak Wanita Islam 
2 Perkim Dakwah Bukan Islam  
3 Yayasan Amal Malaysia Bantuan kemanusiaan 
4 Angkatan Belia Islam Malaysia 

ABIM 
Gerakan Belia Islam yang 
Komprehensif 

5 Persatuan Pengguna Islam Malaysia Menjaga Hak Pengguna Islam 
6 Pertubuhan Perlindungan 

Persekitaran Malaysia ESPM 
Fokus Isu Perubahan Alam Sekitar 

7 IKRAM Dakwah, Tarbiyah dan Kebajikan 
 
 
OBK Islam juga mempunyai peranan penting di dalam menyokong aktiviti 
dakwah Islam dan menghulurkan bantuan kebajikan di dalam konteks 
masyarakat moden (Tarbiatuna, 2014). Kajian Allam (2012) menunjukkan OBK 
Islam di Mesir yang dipelopori oleh golongan dewasa berperanan penting di 
dalam penyebaran dan pengukuhan agama Islam kepada masyarakat. OBK 
Islam yang diterajui oleh golongan remaja pula lebih memberi fokus kepada 
pendidikan dan mengurangkan jurang status sosial di dalam masyarakat. 

1.2.3 Tarbiyah Dalam Konteks PO Daripada Perpektif Islam 

Pembangunan individu dan komuniti Muslim pada umumnya adalah bersifat 
holistik kerana ia membabitkan integrasi pembangunan dalaman dan luaran 
mereka (Rana & Malik, 2016). Pembangunan dalaman kerohanian individu 
adalah seperti hubungan individu dengan pencipta mereka Allah SWT. 
Pembangunan luaran adalah seperti hubungan individu dengan manusia lain 
dan juga dengan alam sekitar (Zangouezinezhad & Moshabaki, 2011). 
Pembangunan kerohanian individu Muslim daripada perspektif Islam ini boleh 
diperhalusi melalui domain akal, qalbu, roh dan nafsu (Hamzah et al., 2010).  

Shaari dan Jamaluddin (2011) manambah pembangunan individu dan komuniti 
Muslim di dalam OBK Islam bersifat kolektif dan merupakan pembelajaran 
sepanjang hayat (Nik Abdullah et al., 2017). Menurut Malik et al. (2018), aktivis 
OBK Islam berperanan sebagai agen perubahan yang bertindak bagi membantu 
pelbagai keperluan masyarakat berlandaskan ajaran Islam. Sukarelawan 

individu di dalam kumpulan aktivis OBK Islam ini juga beroperasi sebagai 
sebuah KoP (Jorgenson & Keller, 2008; Mohajan, 2017). 

Aktivis KoP OBK Islam adalah fenomena baru berhubung Tarbiyah sebagai 
amalan PO (TPO) mereka yang bersifat informal dan nonformal di dalam 
memahami dan mengamalkan Islam sebagai satu cara hidup (Hassi, 2012). 
Mereka bekerjasama secara sukarela melalui garis panduan TPO yang 
disediakan oleh organisasi bagi pembangunan diri, keluarga, masyarakat dan 
organisasi. TPO aktivis OBK Islam ini merupakan pembangunan jasad dan 
kerohanian mereka secara holistik (Zangouezinezhad & Moshabaki, 2011). Ia 
membabitkan pengetahuan dan kemahiran di dalam pengabdian diri individu 
terhadap pencipta mereka Allah SWT serta kemahiran lain seperti berinteraksi 
dan bersosial di dalam aktiviti kemasyarakatan. 

Konsep TPO aktivis OBK Islam daripada perspektif Islam ini lebih meluas, maka 
frasa TPO adalah ungkapan yang paling sesuai dan tepat digunakan di dalam 
kajian ini. Pengkaji akan menggunakan ungkapan TPO berhubung 
pembangunan individu dan kumpulan yang membangunkan aktivis bersama-
sama dengan organisasi OBKIT di Malaysia (Senge, 1990). 

Tarbiyah berasal daripada bahasa Arab mempunyai pengertian yang 
komprehensif. Umumnya ia bukan sekadar usaha mendidik manusia tetapi 
berkaitan juga dengan penjagaan haiwan seperti ikan dan tumbuh-tumbuhan 
(Zainuddin, 2011). Hasan al-Banna di dalam Abdul Kadir et al. (2017) 
mendefinisikan tarbiyah adalah satu pendekatan unik bagi pembangunan 
individu secara langsung dan tidak langsung yang sesuai dengan fitrah kejadian 
manusia. Ia membabitkan pengasuhan dengan penggunaan perkataan yang 
lemah lembut dan perasaan kasih sayang melalui contoh perbuatan.  

Menurut (Elsasser, 2014) tarbiyah ini bertepatan dengan kaedah khusus bagi 
melakukan satu rangsangan perubahan individu kepada tingkah laku yang lebih 
baik. Kenyataan ini diperluaskan oleh Hassi (2012) di mana tarbiyah bermaksud 
proses pengembangan dan bimbingan jasad, minda serta qalbu yang dilakukan 
secara berterusan sehingga individu menjadi dewasa dan dapat hidup berdikari 
di tengah-tengah masyarakat (Aldulaimi, 2016).  

TPO aktivis OBK Islam bagi pembangunan ahli-ahli mereka amat sinonim 
dengan usrah di mana aktiviti usrah adalah salah satu kaedah penting bagi 
pembangunan individu dan komuniti di dalam program tarbiyah. Konsep usrah 
telah diperkenalkan oleh Imam Hasan al-Banna di dalam Pertubuhan Ikhwan 
Muslimun (IM) di Mesir pada tahun 1943 (Din & Yusak, 2019). Istilah usrah 
digunakan kerana mengambil contoh pendekatan Nabi Muhammad SAW 
menyampaikan Islam dengan mengumpulkan beberapa orang pengikut di 
rumah al-Arqam. Kumpulan kecil usrah atau keluarga ini bermula dengan 

individu serta keluarga terdekat dan seterusnya berkembang kepada 
masyarakat awam (Gordani & Don, 2017).  

Menurut Din & Yusak. (2019) usrah di dalam struktur organisasi beroperasi 
sebagai sel-sel kecil terdiri daripada tiga hingga sepuluh ahli yang dipimpin oleh 
seorang ketua atau dikenali sebagai naqib usrah (Awang Marusin et al., 2018). 
Aktiviti usrah di dalam TPO aktivis OBK Islam dilakukan melalui pertemuan dua 
hingga tiga jam seminggu secara berterusan (Shaari & Jamaludin, 2011). 

Menurut Nik Abdullah et al. (2018) aktiviti usrah adalah bagi memenuhi falsafah 
pendidikan negara bertujuan menghasilkan individu yang seimbang secara 
holistik dan bersepadu daripada sudut intelektual, emosi, fizikal dan kerohanian. 
Pada hari ini konsep usrah yang pada asalnya dilakukan secara pertemuan 
bersemuka telah dikembangkan dengan lebih terbuka melalui rancangan Usrah 
Nurani di Radio Institut Kefahaman Islam (IKIM) dan juga tv al-Hijrah 
(facebook.com/tvikim/ videos/live-usrah-nurani). 

Perkembangan teknologi hari ini membolehkan aktiviti usrah diadakan di alam 
maya melalui media sosial atas talian seperti aplikasi google meet. Konsep 
usrah juga turut diperkenalkan di dalam ko-kurikulum di sekolah awam dan juga 
swasta (Nordin et al., 2011) serta di peringkat kolej dan universiti (Nik Abdullah 
et al., 2017). Usrah adalah sebuah unit kecil Komuniti Pengamal (KoP) di mana 
ahli-ahli usrah sering berjumpa, berbincang dan melaksanakan perkara-perkara 
berhubung minat dan kepentingan bersama (Wenger, 1998). Aktiviti usrah 
dilaksanakan dengan seorang ketua atau naqib yang mengetuai perbincangan 
dan aktiviti di dalam usrah berkaitan dengan sumber dan bahan berkaitan Islam.  

Di Malaysia kesedaran untuk kembali kepada kefahaman Islam melalui TPO 
aktivis OBK Islam bermula selepas kemerdekaan, iaitu di awal tahun 1970an 
(Abd Rahim & Kawangit, 2018). Ini bertepatan dengan kemunculan OBK Islam 
yang pertama dan berstruktur di Malaysia iaitu Angkatan Belia Islam (ABIM) 
yang ditubuhkan dalam tahun 1972 yang mendekati pelajar-pelajar dan remaja 
Muslim bagi memberi kesedaran Islam yang syumul kepada mereka (Abdul 
Malek, 2011). Kesedaran ini tercetus kerana aktiviti usrah di dalam TPO dilihat 
dapat membangunkan aktivis di dalam KoP OBK Islam melalui konsep Islam 
sebagai satu cara hidup atau addin (Rana & Malik, 2016). 

Selain ABIM, JIM juga adalah pelopor kepada konsep TPO OBK Islam yang 
sekarang dikenali sebagai Pertubuhan IKRAM (Malik et al., 2018). Pertubuhan 
Himpunan Lepasan Institusi Pendidikan Malaysia (HALUAN) (1989) dan Ikatan 
Muslimin Malaysia ISMA (1997) adalah di antara OP OBK Islam lain yang 
melaksanakan konsep TPO dengan aktiviti usrah bagi pembangunan ahli-ahli 
mereka (Badlihisham, 2010; Sulaiman, 2013). TPO ini adalah bagi memastikan 
aktivis di dalam KoP OBK Islam sentiasa kompeten daripada sudut 

pengetahuan, kemahiran dan sikap mereka mengamalkan Islam serta bagi 
berhadapan dengan klien mereka di dalam melaksanakan tugas sebagai 
sukarelawan organisasi (Wenger & Snyder, 2000; Britton, 2005). 

1.2.4 TPO Aktivis Sebuah OBK Islam Terpilih di Malaysia 

Dalam kajian ini pengkaji memilih hanya sebuah Organisasi Bukan Kerajaan 
Islam Terpilih (OBKIT). Pemilihan OBKIT ini adalah berdasarkan organisasi ini 
terus mampan berkembang dari sudut jumlah keahlian, aktiviti nasional dan 
antarabangsa sejak tahun 1970an hingga sekarang. Menurut Malik et al. (2018), 
OP seperti OBKIT merupakan agen perubahan yang bertanggungjawab kepada 
pembangunan individu dan masyarakat. Keunggulan OBKIT adalah berasaskan 
pembukaan lebih daripada lima puluh OBKIT di peringkat daerah di dalam 
empat belas buah negeri dalam tahun 2012 (Malik et al., 2018).  

Selain itu, kajian Malik et al. (2018) pada pada tahun 2012 menunjukkan 
terdapat tiga puluh lima buah sekolah OBKIT di seluruh negara. Penanda aras 
sekolah OBKIT ini adalah setanding dengan sekolah swasta yang melakarkan 
sejarah sebagai pendahulu di dalam integrasi sistem pendidikan sekolah Islam 
di Malaysia. Ternyata konsep usrah di dalam TPO turut diperkenalkan di dalam 
aktiviti kokurikulum sekolah-sekolah OBKIT. 

Kejayaan organisasi ini juga boleh dilihat daripada keahlian aktivis OBKIT di 
dalam bidang perubatan. OBKIT menawarkan perkhidmatan perubatan dengan 
menyediakan sebuah Hospital Pakar di Selangor yang menggabungkan 
pengurusan elemen kerohanian dengan etika Islam. Menurut Malik et al. (2018), 
aktivis OBKIT terdiri daripada Pakar Bedah Jantung, Psikitris, Pakar Bius, Pakar 
Sakit Puan, Pakar Kulit dan Pakar Perubatan Keluarga yang menyumbang 
dengan cara tersendiri dalam menjayakan hospital dan lima poliklinik OBKIT 
pada tahun 2012. OBKIT yang mencecah usia menghampiri empat puluh tahun 
juga mempunyai keahlian merentasi sempadan antarabangsa seperti di United 
Kingdom dan Eire, Mesir, Jepun Cina, Korea, Russia, Autralia, New Zealand dan 
di Amerika Syarikat (Malik et al., 2018). 

Struktur organisasi OBKIT diterajui oleh Dewan Perwakilan Nasional yang 
dipimpin oleh seorang Pesiden sepenuh masa berpejabat di Selangor. Presiden 
OBKIT dibantu oleh seorang Timbalan Presiden, setiausaha dan disokong oleh 
seorang Yang di Pertua (YDP) di peringkat negeri dan daerah. Kejayaan OBKIT 
juga dilihat daripada premis-remis OBKIT di seluruh negara melalui pemilikan 
atau disewa mengikut keperluan organisasi. Perlaksanaan TPO bagi 
penglibatan dan pembangunan aktivis OBKIT dapat diklafikasikan kepada tiga 
sektor utama seperti yang dipaparkan di dalam gambar rajah 1.1 di bawah: 

           Rajah 1.1 : Pemain, Cabang dan Sayap OBKIT di Malaysia 

             sumber: www.obkit 

Di peringkat kebangsaan dan antarabangsa OBKIT sentiasa terlibat di dalam 
menghulurkan sumbangan kepada pelbagai program kebajikan tempatan dan di 
luar negara seperti bantuan kepada mangsa bencana alam seperti banjir, gerak 
gempa, kebakaran, pencemaran alam dan ribut taufan. 

Aktivis OBKIT juga tidak ketinggalan di dalam menghulurkan bantuan seperti 
mengedarkan zakat dan ternakan korban kepada golongan asnaf di lokaliti 
tempatan dan di luar negara seperti di Kampuchea, Rohingya dan Palestin. 

Hidayah Centre Foundation adalah di antara landasan aktivis OBKIT membantu 
dan menyokong saudara baru yang memeluk agama Islam. Menyantuni mualaf 
dan menyampaikan mesej Islam kepada masyarakat majmuk di Malaysia adalah 
sebahagian daripada TPO aktivis OBKIT menimba pengalaman bersosial di 
dalam aktiviti kemasyarakatan. Di antara program dan aktiviti ini adalah seperti 
menganjurkan Hari Terbuka Masjid, Dialog antara Agama dan Hidayah 
Harmony Outreach (www//hidayah centre.org.my).  

Dengan itu kajian ini memberi fokus kepada TPO KoP aktivis OBKIT daripada 
perspektif Islam dengan meminjam pandangan epistemologi Barat iaitu 
Pembelajaran Organisasi (PO) di dalam Komuniti Pengamal (KoP) sebagai satu 
alternatif. Objektif kajian ini adalah bagi meneroka pengalaman pembelajaran 
sosial melalui konsep TPO KoP aktivis OBKIT membabitkan pembangunan 
individu, kumpulan dan organisasi daripada perspektif Islam. 

1.3 Pernyataan Masalah 

Kebanyakan kajian empirikal berkaitan PO adalah berkenaan pembangunan 
dan latihan pekerja di dalam agensi kerajaan dan swasta (Bratianu, 2015; Tolga, 
at el., 2017). Sejak tahun 2000 konsep PO mula digunakan dalam konteks 
Organisasi Bukan Kerajaan (OBK) (Britton, 2005). KoP adalah sekumpulan 
individu yang amat prihatin dan bersemangat bergabung secara sukarela di 
dalam komuniti, bekerjasama serta terus belajar secara informal bagi 
memperoleh faedah dan kepentingan bersama (Wenger, 1998). Aktivis OBKIT 
menepati ciri-ciri KoP di mana ia beroperasi dan membangun ahli-ahli sebagai 
sebuah KoP melalui TPO daripada perspektif Islam (Jorgenson & Keller, 2008). 

Terminologi OP dan PO seringkali digunakan secara bertukar ganti. Model OP 
Watkins dan Marsick (1997) mempunyai kapasiti mengintegrasi individu-individu 
dan struktur organisasi bagi memudah cara PO secara berterusan dan 
menggalakkan perubahan organisasi. Namun menurut Beauregard et al. (2015) 
PO didefinisikan sebagai satu set perkongsian amalan ahli-ahli di dalam 
sesebuah organisasi yang terpendam di dalamnya dinamik normatif, politik dan 
semantik. Berdasarkan kedua-dua definisi ini, terdapat perbezaan yang ketara 
di antara pengkhususan di dalam kajian PO ini. Model PO konvensional 
menginterpretasi konsep PO di dalam konteks spesifik dan tidak menepati realiti 
budaya sosial bukan komuniti Barat (Siddiqui, 2017). 

Tarbiyah adalah proses mempersiapkan seseorang dengan menyentuh seluruh 
aspek kehidupan meliputi jasad dan kerohanian individu membabitkan 
kehidupan di dunia dan akhirat nanti (Hasibuan et al., 2017). Definisi Tarbiyah 
sebagai amalan PO (TPO) daripada perpektif Islam berhubung pembangunan 
individu dalam OBK Islam masih terhad disebabkan kekurangan kajian di dalam 
bidang ini. Justeru kajian lanjut bagi mendapatkan satu definisi TPO daripada 
perspektif Islam terutamanya daripada OBK Islam seperti OBKIT diperlukan. 

Kebanyakan proses PO hanya membabitkan pembangunan domain kognitif, 
afektif dan psikomotor (Senge, 2003; Odor, 2018). TPO daripada perspektif 
Islam merujuk kepada proses pembangunan individu berhubung pembangunan 
jasad dan kerohanian secara holistik (Hassi, 2012; Muafi & Uyun, 2018). 
Pembangunan kerohanian individu Muslim boleh diperhalusi melalui 
pembangunan entiti akal, qalbu, roh dan nafsu (Hamzah et al., 2010). 
Memandangkan literatur berhubung TPO aktivis OBK Islam amatlah terhad, ini 
memberikan justifikasi keperluan kajian TPO KoP aktivis OBKIT daripada 
pespektif Islam bagi mengisi jurang literatur yang sedia ada. 

Oleh kerana proses TPO dalam kalangan KoP aktivis OBKIT ini masih 
berkurangan, justeru kesan TPO terhadap kamampanan individu, komuniti dan 
organisasi masih tidak dapat dikenalpasti. Oleh yang demikian bagi mengenal 

pasti jurang di dalam literatur yang sedia ada maka kajian ini mencadangkan 
soalan-soalan kajian seperti berikut: 

1.4 Persoalan Kajian 

1) Apakah makna Tarbiyah sebagai amalan PO (TPO) kepada aktivis 
OBKIT di Malaysia? 

2) Bagaimanakah proses amalan PO (TPO) berlaku dalam kalangan 
aktivis OBKIT di Malaysia? 

3) Bagaimanakah amalan PO (TPO) menyumbang kepada kemampanan 
aktivis OBKIT di Malaysia? 

 
 
1.5 Kepentingan Kajian 

Kajian ini telah menyumbang kepada pengetahuan dan amalan berhubung 
konsep PO dan KoP yang dilihat daripada perspektif Islam. TPO daripada 
perspektif Islam adalah usaha mengadaptasi literatur PO dan juga konsep 
pembelajaran sosial KoP (Wenger, 1998). Kepentingan pembangunan TPO 
aktivis OBK Islam seperti OBKIT juga diteroka dengan melihat pembangunan 
domain jasad dan kerohanian individu secara holistik dengan mengambil Islam 
sebagai satu cara hidup (Muafi & Uyun, 2018).  

Kajian ini telah mengisi jurang pengetahuan kerana kekurangan kajian seperti 
ini yang menyentuh elemen keagamaan dan kerohanian berhubung 
pembangunan dalaman dan luaran individu dan kumpulan melalui pembelajaran 
informal. Ia membabitkan pembangunan individu melalui PSM berhubung entiti 
kerohanian seperti qalbu dan nafsu di dalam memenuhi beberapa konsep 
pembangunan daripada perspektif Islam seperti integrasi kehidupan di dunia 
dan akhirat (Hasibuan et al., 2017). 

Kajian ini juga telah menyumbang pengetahuan berhubung integrasi ilmu agama 
naqli (wahyu) dan ilmu yang diperolehi akhli (realiti) bagi pembangunan KoP 
aktivis OBKIT. Dapatan kajian ini juga penting kerana PO di dalam PSM tidak 
mengambil kira isu-isu ketuhanan dan relegiositi yang tidak menepati realiti 
budaya sosial bukan komuniti Barat (Siddiqui, 2017). Pembangunan individu 
dan komuniti Islam secara holistik melalui proses TPO (Hassi, 2012) penting di 
dalam mengembangkan teori pembelajaran sosial yang terpendam di dalamnya 
konsep KoP atau amal jamai’e dalam konteks KoP aktivis OBKIT.  

Kepentingan kajian ini kepada amalan PSM adalah berhubung cabaran dan 
masalah yang dihadapi oleh individu pekerja Muslim di dalam pengurusan dan 
persekitaran tempat kerja yang tidak mesra kepada nilai Islam. Kebanyakan 
individu pekerja Muslim berhadapan dengan konflik jasad kerohanian atau 

dualisme kerana umumnya pendidikan awal mereka di dua sekolah yang 
memisahkan di antara subjek akademik dengan subjek agama (Hamzah et al., 
2010). Kesannya terdapat pelbagai kekeliruan dan kejumudan (al-Awani, 1991; 
AbuSulayman, 1994) yang menimbulkan masalah peribadi serta menjejaskan 
pembangunan prestasi dan disiplin kerjaya mereka. 

Hasil kajian model TPO dapat membantu pengamal PSM merangka latihan, 
motivasi dan kaunseling industri bagi pembangunan individu dan kumpulan 
pekerja berhubung konflik jati diri sebagai individu Muslim sejati. Juzuk-juzuk 
TPO daripada perspektif Islam dapat membangunkan individu pekerja Muslim 
dengan jati diri Islam yang seimbang, holistik dengan prestasi kerjaya cemerlang 
di persekitaran PSM konvensional. 

Kepada pembuat dasar pendidikan negara, kajian berhubung TPO ini penting 
kerana ia adalah selari dengan Falsafah Pendidikan Kebangsaan dalam 
melahirkan generasi yang bersepadu dan seimbang daripada sudut Jasmani, 
Emosi, Rohani dan Intelek (JERI) (Adnan et al., 2010). Kajian ini dapat 
membantu pembuat dasar di dalam merancang reka bentuk pendidikan integrasi 
dengan merujuk kepada model TPO yang dicadangkan bagi pembangunan 
pelajar, pendidik serta kakitangan pentadbiran kerajaan.  

TPO dengan pelbagai kaedah pembangunan termasuk kaedah usrah KoP 
aktivis OBKIT adalah untuk dikongsikan bersama dengan pengamal PSM dan 
PMI di dalam institusi Pendidikan dan organisasi Pekerjaan. Ia juga melibatkan 
agensi-agensi kerajaan serta pihak swasta termasuklah Organisasi Bukan 
Kerajaan (OBK) Islam (Azzyati et al., 2014). 

1.6 Skop Kajian 

Objektif kajian ini adalah bagi memahami TPO di dalam KoP aktivis OBKIT di 
Malaysia. Kajian ini amat bergantung kepada informan-informan aktivis OBKIT 
sebagai sumber data utama. Data-data ini termasuklah pengalaman individu, 
pendapat, pandangan, kepercayaan, pemikiran dan penghayatan informan 
berhubung TPO OBKIT. Pendapat dan pandangan informan adalah berat 
sebelah atau bias yang bergantung kepada pemerhatian dan pengalaman 
informan dengan pelbagai realiti latar belakang kehidupan mereka.  

Adalah sukar untuk memutuskan kesemua informan yang dipilih adalah petah 
berbual menjawab soalan temu bual, mempunyai pengalaman serupa dan 
berupaya menyatakan pandangan mereka dengan jelas (Johnson & 
Christensen, 2012). Lebih-lebih lagi tentang luahan hasrat hati yang bersifat tasit 
dan tersirat di dalam kerohanian mereka. Limitasi dapatan kajian ini difahami 
sebagai suatu pemikiran abstrak berhubung pengalaman TPO aktivis OBKIT. 

Informan kajian ini terdiri daripada mereka yang terlibat di dalam TPO OBKIT 
dan memerlukan maklumat yang mendalam daripada informan-informan bagi 
mendapatkan data dan maklumat yang berkualiti (Badlihisham, 2010). Skop 
kajian ini mengambil kira pengalaman informan dan temu bual semi berstruktur 
dengan pengkaji sebagai instrumen utama bagi pengumpulan data. Skop kajian 
ini hanya menumpukan kepada penerokaan dan menerangkan TPO KoP aktivis 
OBKIT. Informan-informan yang dipilih secara bertujuan di dalam kajian ini 
mempunyai pengalaman dan intipati berkaitan TPO dengan ciri-ciri yang telah 
ditetapkan oleh pengkaji sebagai instrumen utama kajian. 

1.7 Definisi Terma 

Aktivis 
 
Individu atau ahli-ahli yang terlibat secara sukarela di dalam pertubuhan atau 
organisasi bukan kerajaan membabitkan kerja-kerja amal bagi membantu dan 
menyokong mangsa bencana alam seperti banjir, gerak gempa dan kebakaran 
(Britton, 2005). Aktivis di dalam OBK Islam belajar dengan bersosial 
membangunkan diri sendiri, berkumpulan dan mempunyai kemahiran 
berinteraksi dengan klien mereka. 

Amalan  
 
Aksi, perbuatan, perlaksanaan sesuatu yang selalu dijalankan atau diamalkan. 
Amalan juga membawa maksud kelaziman dan kebiasaan membuat sesuatu 
perkara atau pekerjaan secara berulang-ulang (Kamus Dewan, 1981). Sesuatu 
perkara yang dilaksanakan, dikerjakan dan diamalkan sebagai suatu kebiasaan 
(Kamus Dewan edisi ke empat, 2007). 

Aktivis Organisasi Bukan Kerajaan Islam 
 
Aktivis organisasi bukan kerajaan Islam merupakan ahli-ahli di dalam 
pertubuhan yang bertindak melakukan kerja-kerja secara sukarela serta 
menyeru kepada kebaikan dan mencegah kemungkaran (Yusof, 2008). Aktivis 
mendapat latihan atau tarbiyah bagi perubahan membangunkan diri sendiri, 
keluarga dan berdakwah kepada masyarakat agar berjaya mencapai 
kebahagiaan di dunia dan akhirat (Malik et al., 2018). 

Dakwah fardiyah 
 
Individu memberi perhatian dan tumpuan kepada pembangunan diri sendiri 
sebelum berdakwah atau mengajak orang lain kepada ajaran Islam 
(Rakhmawati, 2013). Proses pembangunan individu membabitkan perkataan, 
perbuatan dan contoh teladan tingkah laku sendiri kepada orang lain. 

Daurah 
 
Daurah bermaksud latihan berbentuk forum atau seminar membabitkan 
perbincangan atau perkongsian pengalaman. Ia merupakan bengkel untuk 
mengumpul sejumlah orang di suatu tempat bagi mendengar ceramah, mengkaji 
suatu masalah dengan fokus kepada satu tema yang dirasai sangat penting bagi 
mendalami sesuatu perkara atau tajuk (Halim Mahmud, 1982).  

Integrasi  
 
Penggabungan atau pergabungan dua atau beberapa unsur, bahagian dan lain-
lain komponen menjadi satu kesatuan, penyatuan, berpadu atau disatukan 
(Kamus Dewan Edisi Keempat, 2007). 

Integrasi Pendidikan Agama 
 
Pendidikan yang menggabungkan ilmu fardu ain dan ilmu fardu kifayah. 
Pembangunan individu secara menyeluruh ke arah melahirkan individu yang 
bersepadu di dalam entiti jasad dan kerohanian berhubung gabungan kehidupan 
di dunia dan akhirat yang bersumberkan al-Quran dan Sunnah (Hamzah et al., 
2010; Othman & Ali., 2014). 

Katibah 
 
Katibah adalah di antara kaedah tarbiyah yang diperkenalkan oleh Pertubuhan 
Ikhwan Muslimun di Mesir. Latihan bersama dengan anggota lain di waktu 
malam supaya individu dapat melihat hakikat dalaman diri sendiri (Tarbiatuna, 
2014). Bertujuan mencipta keharmonian pada diri seseorang yang berpusat 
kepada pembangunan dalaman atau kerohanian mereka membabitkan aktiviti 
muhasabah, bertaubat, bersyukur, berzikir dan berdoa (Yusuf, 2008). 

Komuniti Pengamal (KoP) 
 
KoP adalah sekumpulan individu yang prihatin dan bersemangat bergabung 
secara sukarela di dalam komuniti, bekerjasama secara informal serta terus 
belajar bagi memperoleh hasil, faedah, manfaat dan kepentingan bersama 
(Wenger, 1998; Shaikh Ahmad 2012). 

Mad’u 
 
Mad’u, anak didik usrah atau mutarabbi adalah individu-individu yang dibimbing 
oleh seorang ketua atau naqib di dalam usrah yang menjadi sasaran dakwah, 
secara individu ataupun sebagai satu kumpulan (Nordin et al., 2014). 

Muhasabah 
 
Semakan, penilaian dan pengawasan diri sendiri berhubung amalan harian 
membabitkan amalan kebaikan, kesilapan atau dosa individu (Shaikh Ahmad, 
2004). Pembangunan kerohanian individu yang gradual dengan mengamalkan 
konsep keinsafan, penyesalan dan bertaubat bagi pembangunan dalaman 
seperti bersyukur, berzikir dan berdoa. 

Mutaba’ah 
 
Pembangunan, penilaian dan kawalan naqib terhadap anak didik usrah atau 
mad’u. Suatu sistem pemeriksaan, pemantauan dan penilaian naqib terhadap 
amalan, prestasi dan pembangunan mad’u yang holistik. Naqib menjaga, 
mengasuh dan membimbing mad’u di dalam sesebuah usrah (Elsasser, 2014).  

Mukhaiyyam  
 
Latihan khusus di dalam tarbiyah yang memberi fokus kepada pembangunan 
fizikal individu seperti bersukan, berakit, berenang, bermain bola sepak atau 
mendaki bukit. Mukhaiyyam bagi mengumpulkan jumlah ahli yang lebih besar 
dilaksanakan dengan frekuensi tahunan (Tarbiatuna, 2014). 

Murabbi 
 
Ketua atau naqib usrah yang diamanahkan bagi memimpin ahli-ahli di dalam 
usrah. Murabbi memiliki tingkah laku dan akhlak mulia melalui tutur kata dan 
perbuatan yang dapat memberi contoh dan kesan mendalam kepada mad’u di 
bawah seliaan mereka (Nik Abdullah et al., 2018). 

Naqib 
 
Naqib di dalam usrah mempunyai kelayakan yang lebih dengan komitmen 
mantap dan diamanahkan untuk memimpin, mentarbiyah ahli-ahli usrah 
mengikut metodologi tertentu. Naqib (murabbi) mempunyai tingkah laku atau 
perbuatan yang dapat dicontohi dan selari dengan kata-kata atau nasihat yang 
diberikan kepada mad’u (mutarabbi) (Mustari & Mohd Saleh, 2007).  

Organisasi Bukan Kerajaan Islam Terpilih (OBKIT) 
 
OBK Islam bertindak secara sukarela merentasi negeri, kebangsaan dan 
antarabangsa dalam misi menghulurkan bantuan kemanusiaan kepada komuniti 
melarat semasa kecemasan bencana alam seperti banjir, gerak gempa dan 
wabak penyakit (Allam, 2012). OBK Islam terpilih ini merupakan sebuah 
Organisasi Pembelajaran terunggul di mana ia menyediakan program tarbiyah 

bagi membangunkan ahli-ahli mereka secara holistik daripada perspektif Islam 
(Malik et al., 2018). Aktivis OBK Islam adalah sukarelawan yang 
bertanggungjawab membangunkan diri sendiri, keluarga dan komuniti sebagai 
satu tanggungjawab agama di dalam Islam (Mat, 2014). 

Organisasi Pembelajaran (OP) 
 
Organisasi Pembelajaran (OP) adalah organisasi yang juga belajar melalui ahli-
ahlinya secara individu dan kolektif (Kim, 1993). Ia bertujuan bagi mencipta 
kelebihan bersaing yang memudahkan proses pembangunan kendiri dan 
perkongsian maklumat dengan memperkasakan potensi ahli-ahli (Farrukh & 
Waheed, 2015). Organisasi Pembelajaran OP yang ideal mempromosi dan 
memudah cara pembelajaran kepada ahli-ahli bagi pembangunan mereka. OP 
adalah produk daripada Pembelajaran Organisasi (PO) (Pak, 2012). 

Pembelajaran Organisasi (PO) 
 
Terminologi OP dan PO seringkali digunakan secara bertukar ganti. Model OP 
Watkins dan Marsick (1997) mempunyai kapasiti mengintegrasi individu-individu 
dan struktur organisasi bagi memudah cara PO secara berterusan dan 
menggalakkan perubahan organisasi. PO adalah latihan dan kursus di tempat 
kerja yang berkaitan pengetahuan, kemahiran dan sikap individu di mana faktor 
ekonomi menjadi faktor dominan (Paul dan Anantharama, 2003). Amalan PO 
merujuk kepada aktiviti latihan pemindahan ilmu di dalam sesebuah organisasi. 
Ia mewakili proses di mana organisasi berhadapan dengan perubahan yang 
bersifat kekal (Farrukh & Waheed, 2015).  

Qiyamullail 
 
Aktiviti berjaga pada waktu malam selepas tidur untuk beribadat secara individu 
atau pun berkumpulan seperti bersolat sunat, berdoa, berzikir, muhasabah diri, 
bertaubat atau membaca al-Quran (Kamus Pelajar, Edisi Kedua). 

Tarbiyah 
 
Tarbiyah berasal daripada bahasa Arab yang bermaksud pendidikan. Namun 
istilah tarbiyah lebih komprehensif yang merupakan satu proses 
membangunkan individu dengan ilmu dan pemikiran Islam serta 
melaksanakannya di dalam kehidupan seharian individu (Hasibuan et al., 2017). 
Tarbiyah adalah proses pembangunan naqib dan mad’u di dalam suasana kasih 
sayang, harmoni yang menyentuh seluruh aspek kehidupan meliputi 
pembangunan jasad dan kerohanian yang holistik merangkumi kehidupan di 
dunia dan akhirat (Sheikh Gunda, 2017). 

Tarbiyah Zatiah 
 
Sejumlah kaedah tarbiyah yang diamalkan bagi pembangunan individu secara 
kendiri seperti muhasabah diri dengan menyemak amalan kebaikan dan 
kesilapan agar dapat membina keyakinan diri (al-Aidan, 2010). Tarbiyah Zatiah 
adalah amalan menilai diri sendiri berhubung dosa dan pahala yang biasanya 
dilamalkan sebelum masuk tidur di malam hari. Hasil semakan dan penilaian ini 
disusuli dengan mensyukuri nikmat Allah SWT, bertaubat dan memohon 
keampunan di atas keterlanjuran tingkah laku terlarang. Kesilapan atau dosa 
yang disengajakan atau tidak disengajakan ini adalah seperti bercakap bohong, 
mencuri, mengumpat, malas, sombong atau berdendam (Shaikh Ahmad, 2004).  

Usrah  
 
Usrah adalah kumpulan kecil individu atau sel antara empat hingga lima orang 
berperanan menyokong dan mempromosi ideologi organisasi. Ia menyediakan 
ruang dan peluang bagi ahli berkongsi kehidupan dan mengukuhkan jasad 
dengan kerohanian Islam mereka (Nik Abdullah et al., 2018). Aktiviti usrah atau 
keluarga dibimbing oleh naqib bagi pembangunan anak didik usrah atau mad’u 
secara holistik. Ia melambangkan ikatan kekeluargaan bagi setiap ahli di dalam 
usrah yang mempunyai hak dan tanggungjawab bersama (Shaari & Jamaluddin, 
2011). Tiga rukun usrah yang utama adalah bertaaruf (saling berkenalan), 
bertafahum (saling memahami) dan bertakaful (saling melengkapi). 

1.8 Rumusan Bab 

Dalam bab ini pengkaji telah membincangkan tarbiyah sebagai usaha-usaha 
yang dijalankan di dalam melaksanakan amalan PO terhadap aktivis OBKIT di 
Malaysia (Malik et al., 2018). Ungkapan TPO bertujuan membangunkan individu 
dan kumpulan aktivis OBKIT secara holistik daripada perspektif Islam (Hasan et 
al., 2012). OBKIT merupakan sebuah OP dan juga sebuah entiti Komuniti 
Pengamal KoP di mana aktivis terus belajar secara informal, nonformal melalui 
perkongsian ilmu pengetahuan, maklumat dan membangun dengan kaedah-
kaedah pembangunan yang terkandung di dalam silibus pembelajaran dan 
latihan OBKIT (Elsasser, 2014).  

Justeru pembangunan individu dan kumpulan di dalam OBKIT melalui konsep 
TPO membangunkan aktivis bagi menentukan kesinambungan OBKIT sebagai 
sebuah entiti organisasi (Gherardi, 2011). Pengkaji mengutarakan latar 
belakang kajian yang membawa kepada pernyataan masalah dan diikuti dengan 
persoalan kajian membabitkan pemberian makna, proses dan faktor yang 
menyumbang kepada kemampanan aktivis OBKIT berhubung pengalaman TPO 
mereka. Pengkaji mengakhiri bab ini dengan menjelaskan kepentingan kajian, 
perbincangan skop, limitasi kajian serta definisi terma yang digunakan. 

Kajian ini meneroka Tarbiyah sebagai amalan Pembelajaran Organisasi (TPO) 
aktivis sebuah Organisasi Bukan Kerajaan Islam Terpilih (OBKIT) di Malaysia. 
Konsep Pembelajaran Organisasi (PO) di dalam Pembangunan Sumber 
Manusia (PSM) telah digunakan bagi latihan dan pembangunan ahli-ahli di 
dalam organisasi bukan kerajaan berhubung pembangunan kesukarelawan 
mereka. TPO adalah usaha-usaha mengadaptasi konsep PO bagi 
membangunkan sukarelawan aktivis OBKIT. Ungkapan TPO lebih tepat 
digunakan bagi pembangunan jasad dan kerohanian mereka secara holistik 
daripada perspektif Islam. Komuniti Pengamal (KoP) adalah satu kumpulan 
manusia yang prihatin dan bersemangat untuk belajar dan bersosial bagi 
memperoleh faedah, manfaat dan kepentingan bersama. OBKIT adalah 
sebuah KoP dan juga OP yang menyediakan TPO bagi pembangunan ahli-ahli 
mereka. Aktiviti usrah adalah unit KoP aktivis OBKIT terkecil di mana 
pembelajaran sosial berjalan di setiap minggu. Model TPO digunakan sebagai 
asas kepada objektif memahami pengalaman pembelajaran sosial aktivis 
OBKIT di Malaysia. Kajian ini dijalankan berpandukan kepada tiga soalan 
kajian iaitu: Apakah makna TPO kepada aktivis OBKIT? Bagaimanakah proses 
TPO berlaku dalam kalangan aktivis OBKIT? Bagaimanakah TPO 
menyumbang kepada kemampanan aktivis di dalam OBKIT? Dapatan kajian 
telah menghasilkan sejumlah tema berhubung TPO aktivis OBKIT di Malaysia. 
Tema memupuk nilai dan amalan Islam memberi makna kepada kehidupan 
aktivis OBKIT sebagai pelajar sepanjang hayat yang membentuk satu 
rangkaian sosial ukhuwah Islam berdasarkan amalan mematuhi syariah. 
Proses TPO telah membangunkan individu dan kumpulan aktivis OBKIT 
melalui gabungan jasad dan kerohanian secara holistik. Pembangunan 
kerohanian aktivis OBKIT berlaku melalui integrasi kehidupan dunia dan 
akhirat. TPO dengan model kepemimpinan, menyediakan pelapis generasi 
muda dan kesukarelawan dengan kepuasan kendiri adalah faktor-faktor yang 
telah menyumbang kepada kemampanan aktivis di dalam OBKIT. Kajian ini 
menggunakan kaedah penyelidikan kualitatif berpadanan dengan penerokaan 
pengalaman dalaman dan luaran kehidupan sosial aktivis OBKIT. 
Pengumpulan data dijalankan melalui temu bual semi berstruktur ke atas 
sembilan informan yang dipilih secara bertujuan. Pemerhatian dan analisis 
dokumen juga dibuat berhubung pembangunan aktivis OBKIT. Kesimpulan 
kajian ialah pembangunan aktivis OBKIT melalui TPO menepati model 
pembelajaran sosial KoP. Kajian ini telah menyumbang kepada 
mengembangkan teori dan konsep PO serta pembelajaran sosial KoP 
daripada perspektif Islam melalui model TPO daripada perspektif Islam. Kajian 
ini juga menyumbang di dalam memadankan konsep Pembangunan Sumber 
Manusia konvensional dengan Pembangunan Jasad dan Kerohanian daripada 
perspektif Islam. Pengkaji mengakhiri kajian dengan memberi beberapa 
cadangan yang bermanfaat untuk semua. 
 
 
 

  




